
				এই পাতাটির মুদ্রণ সংশোধন করা প্রয়োজন। 
বাপ না বাপ, মাথা ঠিক আছে ? ভয়ে হাত পা সেধিয়ে গেছে পেটের মধ্যে।
পাচু বলে, বটে ? তা দানু বললে, তোর নাকি ফুৰ্ত্তি খুব, কলকাতা যাবি, মোটর চাপবি !
দানুর মুখে মুড়ো জেলে দেব। ছোড়া মোৱ ফুৰ্ত্তি দেখেছে, না ? ওর বোনকে বাঘে ধরুক যোগে খাক, ও যাক ফুৰ্ত্তি দেখতে!
তা, তোমার মনের খবর কে জানবে বলে ? বাঘে ধরলে তো চোঁচায় মানুষ, দশটি আপন জনকে তো ডাকে যে, মোকে বঁাচাও গো ।
তোর বৌকে বাঘে ধরলে দেখিস কত চেচায়, গলা দিয়ে কত আওয়াজ বেরোয় দেখিস! তোর বৌকে যেন দশটা বাঘে ধরে পাচু, তার মধ্যে যেন কটা সাহেব বাঘ থাকে ।
পাচু তখন খুশি হয়ে তাকে ভরসা দিয়ে বলে, আচ্ছা যা, বাঘে তোকে ধরবে না। দুকলি, ভয় নেই। বাঘ আমরা জব্দ করব।
দুকলি মিনতি করে বলে, ছায়ায় একটু বসি আয় পাঁচু। আড়ালে বসে की कथा कई ।
পাশের বঁাশবন প্ৰায় ছুয়েছে, তার মধ্যে দুর্ভেদ্য অন্তরাল ও ঘন নিবিড় ছায়া। কথা বলবার তাগিদ পাচুও বোধ করছিল। শক্ত হওয়ার মৰ্ম্মটা দুকলিকে ভাল করে বুঝিয়ে দেওয়া দরকার। কিসে তার সত্যিকারের ভরসা। সে ধারণাও হয়তো তার নেই।
পাচুকে দুকলি জঙ্গলের গভীর গহনে টেনে নিয়ে যায়, আচমকা শান্তিভঙ্গে মস্ত একটা বিষাক্ত সাপ কয়েক হাত তফাৎ দিয়ে ফুসতে ফুসতে পালিয়ে যায়, এক মুহূৰ্ত্ত থমকে দাড়ানোর বেশি গ্ৰাহও করে না। মানুষের ভয়ে দু’দিন চোরের মত লুকিয়ে লুকিয়ে থেকে কি যেন হয়েছে দুকলির, মানুষের চোখ কানের সীমা ছাড়িয়ে গিয়েও তার স্বস্তি নেই, আরও সে নিরাপদ আড়াল চায় ।
কোথা চলেছ ? ওই হোথা বসিগে’ চ’।-দুকলি জঙ্গলের আরও ভেতরের দিক দেখিয়ে

